
 

DR SKIMO 

1 Kennet ihr das Gschichtli scho 

Vo däm arme Eskimo 
Wo in Grönland einisch so 

truurig isch ums Läbe cho? 
 

2 Är het dank em Radi-o 
Froid ar Musig ü-bercho 

Und het dänkt das chan i oo 
So isch är ids Unglück cho. 

 
3 Nämlich är het sich für zwo 

Fläsche Läbertran es no 
Guet erhaltes Cembalo 

Gchauft und hets in d’Höhli gno. 

 
4 Doch wo när Fortissimo 

Gspielt het uf sym Cembalo 
Isch en Ysbär y-necho 

Het ne zwüsche d’Chralle gno. 

 
5 D’Kunscht isch gäng es Risiko 

So isch är ums Läbe cho, 
Und ihr gseht d’Moral drvo: 
Chaufed nie es Cembalo, 

süsch geits Euch grad ä-beso 
wie däm arme Eskimo, 

wo in Grönland einisch so 
truurig isch ums Läbe chooooo.

 

 

 

 

 

 

 

 




